
varð lagt á, sigur Jónsvein 
Lamhauge.

Havnarmeistarin fortelur 
eisini, at í Turkalandi gongur 
illa at fáa ferðafólkaskip, tí 
tað er so ófriðarligt. 

–  Men har umhugsa 
myndugleikarnar at rinda 
ferðafólkaskipum fyri at 
koma til Turkalands, sigur 
Jónsvein Lamhauge.

Hann heldur, at hóast 
vit skulu vera varin fyri at  
samanbera okkum við Turka­
land, sigur hetta eitt sindur 
um, hvønn týdning hetta 
slagið av ferðavinnu hevur.

Selja heldur 
enn avgjøld
Havnameistarin í Havn held­
ur at sjálvandi skal enda­
málið vera at ferðavinnan 
skal kasta so nógv av sær 
sum gjørligt 

Men skulu vit fáa meiri 
burtur úr teimum ferða­
fólkum, sum koma við út­
lendskum ferðafólkum, 
skal tað vera við at duga 
betur at selja teimum vørur 
og tænastur, og ikki við at 
drukna tey undir í avgjøld­
um.

  Tað er ongin gongd leið, 
at leggja gjøld á tey, tí vit 
vita, at tað býður teimum 
ímóti at rinda ein skatt, sum 
tey einki fáa afturfyri. 

Tann gongda leiðin er at 
selja teimum upplivilsir – og 
so at duga at seta ein prís 

á tað, sigur Jónsvein Lam­
hauge.

Og hann heldur, at tað 
kann væl vera, at vit ikki 
duga nógv væl at selja í 
ávísum førum, so uttan iva 
kann meiri gerast á hasum 
øki.

Annars sigur hann, at tey 
útlendsku ferðafólkaskipini 
rinda fyri at koma til Havnar, 
og tey rinda eisini 15 krónur 
fyri hvørt ferðafólk. Harum­
framt rinda tey eisini fyri 
útferðir, og aðrar vørur og 
tænastur, tey keypa í Føroy­
um. 

Jónsvein Lamhauge vísir 
eisini á, at ferðafólkini, sum 
koma við útlendskum ferða­
fólkum til Føroya eru eisini 
grundarlagið undir nógvari 
aðrari vinnu. Í hesum 

sambandi vísir hann, at tað 
er eitt ótal av bussum kring 
landið, har tey ferðafólki 
við útlendsku ferðafólka­
skipunum er ein heilt mun­
andi inntøkukelda.

FERÐAVINNA

STENDUR Í STAÐ
Talið á útlendskum ferðafólkaskipum, 

sum koma til Føroya, stendur í stað, 
so her er ongin menning á tí økinum. 

Aðrastaðini er framgongdin øgilig, men 
vit fáa ikki ongan lut í henni – og ein 

høvuðsorsøk til tað, er, at vit drepa grind

Vit hava 
eitt gott 
fordømi úr  

